
Teras A7 RMK13 bantu kerajaan perkukuh hadapi banjir

Teras A7 RMK13 bantu kerajaan
perkukuh hadapi banjir

™ “pf /g """ KOTA BHARU - Kerajaan me-
letakkan Teras A7 dalam
.- i} Rancangan Malaysia Ke-13

o i (RMK13) sebagai agenda utama
-~ ,", ‘ mengukuhkan mitigasi dan adap-
gy (. ~  tasi banjir sebagai usaha memper-
‘\‘ kukuh kesiapsiagaan negara

= ; & menghadapi bencana alam yang
! L kil pleks serta beri
it ML finggiitu.
FADILLAH Timbalan Perdana Menteri,
Datuk Seri Fadillah Yusof berkata,
per itu di secara yeluruh, ber-

sepadu dan inovatif untuk mengurangkan risiko banjir,
selain melindungi kehidupan serta harta benda rakyat.

“Tiga strategi utama dirangka iaitu penyegerakan
pelaksanaan infrastruktur mitigasi banjir berasaskan
pendekatan struktur dan bukan struktur.

“Selain itu, adaptasi banijir diperkukuh dengan tek-
nologi dan konsep moden serta memantapkan tadbir
urus melalui perancangan guna tanah yang sistematik,”
katanya ketika berucap pada Persidangan Pengurus
Kanan dan Jurutera Daerah JPS Malaysia Tahun 2025
di sini pada Rabu

Hadir sama, Menteri Besar Kelantan, Datuk Mohd
Nassuruddin Daud 'dan Ketua Pengarah JPS, Ir
Mohamad Radzi Abdul Talib.

Fadillah berkata, antara langkah bakal dilaksanakan
termasuk pembangunan sistem maklumat berasaskan
Sistem Mak G fi , pel sistem amar-
an awal menggunakan kecerdasan buatan (Al), peng-
gunaan bekas lombong sebagai kolam takungan, pem-
binaan rumah terapung, konsep sponge city dan
penyelesaian berasaskan alam semula jadi.

Menteri Peralihan Tenaga dan Transformasi Air (Petra)
itu berkata, kerajaan akan mengkaji skim pembiayaan
dan insurans pasca banjir bagi membantu pemulihan
perusahaan mikro, kecil dan sederhana (PMKS) serta
komuniti rentan.

Katanya, JPS akan kekal sebagai peneraju peng-
urusan sumber air negara dan pemudah cara dasar air
di peringkat negeri serta daerah bagi memastikan setiap
projek berkaitan air dilaksanakan tanpa jurang.

“Petra mahu melihat JPS terus menjadi organisasi
berprestasi tinggi yang menjunjung nilai integriti, profe-
sionalisme dan keberkesanan penyampaian, agar dasar
dan pelan dilaksanakan memberi impak nyata,” katanya.

